
Shri Shadvarnamantra Ashtakam

శ్రీషడ్వర్ణమన్త్రాష్టకమ్   

ధనుర్ధరిత్రీధరసార్వభౌమో 
మౌర్వీ చ దర్వీకరసార్వభౌమః ।

శరస్తు సర్వామరసార్వభౌమః
పాయాత్స నో దైవతసార్వభౌమః  ॥ ౧॥

వేదాన్తతత్త్వమథితం నవనీతసారం
చిద్రూపదృక్పరమశైవరహస్యమన్త్రమ్    ।

జ్యోతిర్మయోజ్జ్వలనిరఞ్జనరూపమన్త్రం  
వన్దే షడక్షరిసదాశివనామమన్త్రమ్  ॥౨॥

అశ్రాన్తదుష్కృతిసముద్రతరీశమన్త్రం     (అశ్రాన్తదుర్భవ  )
పాపామ్బురాశిబడవానలతుల్యమన్త్రమ్  ।

బ్రహ్మాచ్యుతేన్ద్రసురమౌలిజపైకమన్త్రం   
వన్దే షడక్షరిసదాశివనామమన్త్రమ్  ॥ ౩॥

కామాదివర్గవిపినప్రలయాగ్నిమన్త్రం  
దుర్దోషశైలకులిశాధికభీమమన్త్రమ్    ।

మాయాన్ధకారపరిశోషిత  (శోషణ)భానుమన్త్రం
వన్దే షడక్షరిసదాశివనామమన్త్రమ్  ॥ ౪॥

అష్టత్రయాష్టపురవాయువికారకోశ   - (అత్రష్టయాష్ట   )
క్లేశాష్టపాశబహుదుఃఖవినాశమన్త్రమ్    ।

దుశ్చిత్తదుర్వ్యసనదామవిభేదమన్త్రం  (దుశ్చిన్త)
వన్దే షడక్షరిసదాశివనామమన్త్రమ్  ॥ ౫॥

పఞ్చప్రసాదమహితాక్షరబీజమన్త్రం 
మన్త్రాగ్రగణ్యభువనస్తుతమన్త్రరాజమ్    ।

సర్వోఽపి మన్త్రజనకప్రణవాత్మమన్త్రం  
వన్దే షడక్షరిసదాశివనామమన్త్రమ్  ॥౬॥

శ్రీషడ్వర్ణమన్త్రాష్టకమ్   

ఓఙ్కారబిన్దుసహితాధికశక్తిబీజం
పఞ్చాక్షరత్రితయవర్ణకమేకవర్ణమ్    ।

ఏకాదశాక్షరసమన్వితహంసమన్త్రం
వన్దే షడక్షరిసదాశివనామమన్త్రమ్  ॥ ౭॥

శ్రీసజ్జనాత్మబహిరన్తరవిత్కటాగ్ర   (బహిరన్తరదీప్తికృద్ర ?)
క్ష్మాభాగగర్జితనిరన్తరఘోషమన్త్రమ్   ।

షట్చక్రమణ్డపవిహారవిశుద్ధమన్త్రం   
వన్దే షడక్షరిసదాశివనామమన్త్రమ్  ॥౮॥

షడ్వర్ణమన్త్రాష్టకమద్భుతార్థం   
సర్వాగమప్రోక్తజగత్ప్రకాశమ్   ।

యః సంపఠేన్ముక్తిసమస్తభోగాన్
ప్రాప్నోతి  సత్యం సతి సిద్ధమన్త్రమ్   ॥౯॥

॥ ఇతి శ్రీషడ్వర్ణమన్త్రాష్టకం     సమ్పూర్ణమ్  ॥

